
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ 
ՄԱՐՏԻ 31-Ի N 335-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը     ո ր ո շ ու մ    է.
1. Հայաստանի Հանրապետության կառավարության 2011 թվականի մարտի 31-ի «Հայաստանի Հանրապետությունում անապահով ընտանիքներին մատակարարվող բնական գազի սակագնի մեղմացման միջոցառումների մասին» N 335-Ն որոշման մեջ կատարել հետևյալ փոփոխությունները և լրացումը՝ 
1) որոշման նախաբանը «անապահով» բառից հետո լրացնել «(ընտանեկան նպաստի իրավունք ունեցող)» բառերով.
2) որոշման նախաբանում, «մինչև 2013 թվականի մարտի 31-ը» բառերը փոխարինել «մինչև 2014 թվականի դեկտեմբերի 31-ը» բառերով.
3) որոշման 1-ին կետը շարադրել հետևյալ խմբագրությամբ.
«1. Առաջարկել «ՀայՌուսգազարդ» փակ բաժնետիրական ընկերությանը.
1) 2011 թվականի ապրիլի 1-ից մինչև 2014 թվականի դեկտեմբերի 31-ը ընկած ժամանակահատվածում բնական գազ սպառող` ընտանեկան նպաստի իրավունք ունեցող ընտանիքներից 2011 թվականի ապրիլի 1-ից մինչև 2012 թվականի մարտի 31-ը և 2012 թվականի ապրիլի 1-ից մինչև 2013 թվականի մարտի  31-ը ընկած ժամանակահատվածներում՝ յուրաքանչյուր հաշվարկային տարում 300 խոր. մետր, 2013 թվականի ապրիլի 1-ից մինչև 2013 թվականի հուլիսի 6-ը ընկած ժամանակահատվածում՝ 75 խոր. մետր,  2013 թվականի հուլիսի 7-ից մինչև 2013 թվականի դեկտեմբերի 31-ը ընկած ժամանակահատվածում՝ 150 խոր. մետր, 2014 թվականի հունվարի 1-ից մինչև 2014 թվականի դեկտեմբերի 31-ը ընկած ժամանակահատվածում 300 խոր. մետր բնական գազի քանակությունների համար վճարումները գանձել Հայաստանի Հանրապետության հանրային ծառայությունները կարգավորող հանձնաժողովի կողմից հաստատված սակագնից նվազեցված գնով՝ ամսական մինչև 10000 խոր. մետր բնական գազի սպառման դեպքում` 1000 խոր. մետրի համար՝ 100,0 հազ. դրամի չափով (ներառյալ ավելացված արժեքի հարկը): Ընդ որում, Հայաստանի Հանրապետության հանրային ծառայությունները կարգավորող հանձնաժողովի կողմից հաստատված` 1000 խոր. մետր բնական գազի համար` 132,0 հազ. և 156,0 հազ. դրամ սակագների և անապահով ընտանիքներից գանձվող` նշված 100,0 հազ. դրամ գնի տարբերության գումարը՝ յուրաքանչյուր անապահով ընտանիքի հաշվարկով` նշված ժամանակահատվածներում համապատասխանաբար՝ 300 խոր. մետր, 75 խոր. մետր, 150 խոր. մետր և 300 խոր. մետր բնական գազի քանակությունների համար կփոխհատուցվի «ՀայՌուսգազարդ» փակ բաժնետիրական ընկերությանը՝ սույն որոշման 2-րդ կետի համաձայն.
4) որոշման 4-րդ կետով հաստատված կարգի`
ա.  1-ին կետում «մինչև 2013 թվականի հուլիսի 6-ը»  բառերը փոխարինել  «մինչև 2014 թվականի դեկտեմբերի 31-ը» բառերով.
բ.  3-րդ կետը շարադրել հետևյալ խմբագրությամբ.
«3. Սույն կարգի 2-րդ կետում նշված անապահով ընտանիքներին «ՀայՌուսգազարդ» փակ բաժնետիրական ընկերության կողմից մատակարարվող՝ Հայաստանի Հանրապետության հանրային ծառայությունները կարգավորող հանձնաժողովի կողմից հաստատված բնական գազի սակագնի մասնակի փոխհատուցումը տրամադրվում է 2011 թվականի ապրիլի 1-ից մինչև 2012 թվականի մարտի 31-ը և 2012 թվականի ապրիլի 1-ից մինչև 2013 թվականի մարտի 31-ը ընկած ժամանակահատվածներում՝ յուրաքանչյուր հաշվարկային տարում` 300 խոր. մետր, 2013 թվականի ապրիլի 1-ից մինչև 2013 թվականի հուլիսի 6-ը ընկած ժամանակահատվածում՝  75 խոր. մետր,  2013 թվականի հուլիսի 7-ից մինչև 2013 թվականի դեկտեմբերի 31-ը ընկած ժամանակահատվածում՝  150 խոր. մետր և 2014 թվականի հունվարի 1-ից մինչև 2014 թվականի դեկտեմբերի 31-ը 300 խոր. մետր մատակարարված բնական գազի սպառման մասով, ընդ որում, բնական գազի այդ քանակությունների համար «ՀայՌուսգազարդ» փակ բաժնետիրական ընկերության կողմից վճարումները գանձվում են Հայաստանի Հանրապետության հանրային ծառայությունները կարգավորող հանձնաժողովի կողմից հաստատված սակագնից նվազեցված գնով՝ ամսական մինչև 10000 խոր. մետր սպառման դեպքում՝ 1000 խոր. մետրի համար` 100,0 հազ. դրամի չափով (ներառյալ ավելացված արժեքի հարկը):»,
գ. 4-րդ կետի «300 խոր. մետր և 75 խոր. մետր» բառերը փոխարինել «300 խոր. մետր, 75 խոր. մետր և 150 խոր. մետր» բառերով: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 










ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ 
ՄԱՐՏԻ 31-Ի N 335-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1.  Առկա խնդիրները և նախագծի ընդունման անհրաժեշտությունը
Հաշվի առնելով 2013 թվականի հուլիսի 7-ից գազի և էլեկտրաէներգիայի սակագների բարձրացումը, ինչպես նաև 2013-2014թթ. աննախադեպ երկրատևությամբ ցուրտ ձմեռը, որի պատճառով տնային տնտեսությունների ջեռուցման նպատակով բնական գազի սպառման դիմաց վճարումները էապես ավելացել են, ՀՀ կառավարությունը հետևողականորեն շարունակում է սոցիալապես անապահով՝ ընտանեկան նպաստի իրավունք ունեցող ընտանիքներին 2011 թվականից ի վեր տրամադրվող աջակցությունը: Մասնավորապես, 2013 թվականի 2-րդ կիսամյակում և 2014 թվականի հունվար-դեկտեմբեր ամիսների ընթացքում սպառված բնական գազի սակագնի մեղմացման համար ՀՀ կառավարությունը կփոխհատուցի ներկայիս գործող գազի սակագնի (156 դրամի) 56 դրամը՝ նախկինում սահմանված սպառված բնական գազի նույն չափաքանակի համար: 
Հիմք ընդունելով այն փաստը, որ 2013 թվականի 1-ին կիսամյակում արդեն փոխհատուցվել է 150 խոր.մետր բնական գազի սպառման դիմաց սոցիալապես անապահով ընտանիքների կողմից վճարված սակագնի (132 դրամ՝ մինչև 2013թ.-ի հուլիսի 6-ը) 32 դրամը, և ի նկատի ունենալով, որ 2013թ.-ի հուլիսի 7-ից  մեկ խոր.մետր գազի սակագինը դարձել է 156 դրամ, անհրաժեշտություն է առաջացել համապատասխան փոփոխություններ և լրացումներ կատարել գործող որոշման մեջ՝ ժամանակահատվածների, սպառված բնական գազի չափաքնակների և փոխհատուցման չափի հետ կապված ճշտումներն ապահովելու համար:

2. Առաջարկվող լուծումները
Առաջարկվում է ընտանեկան նպաստի իրավունք ունեցող ընտանիքներից 2013 թվականի հուլիսի 7-ից մինչև 2013 թվականի դեկտեմբերի 31-ը և 2014 թվականի հունվարի 1-ից մինչև 2014 թվականի դեկտեմբերի 31-ն ընկած ժամանակահատվածներում համապատասխանաբար 150 խոր. մետր և 300 խոր.մետր սպառված բնական գազի քանակությունների համար վճարումները գանձել ՀՀ հանրային ծառայությունները կարգավորող հանձնաժողովի կողմից հաստատված սակագնից նվազեցված գնով՝ ամսական մինչև 10000 խոր. մետր բնական գազի սպառման դեպքում` 1000 խոր. մետրի համար՝ 100,0 հազ. դրամի չափով (ներառյալ ավելացված արժեքի հարկը). 

3. Կարգավորման առարկան
       Սույն որոշման կարգավորման առարկան  անապահով ընտանիքների կողմից 2013 թվականի հուլիսի 7-ից մինչև 2014 թվականի դեկտեմբերի 31-ը ընկած ժամանակահատվածում սպառված բնական գազի սակագնի մասնակի փոխհատուցման տրամադրումն է:

4. Իրավական ակտի կիրառման դեպքում ակնկալվող արդյունքը
Ընտանեկան նպաստի իրավունք ունեցող շուրջ 65000 ընտանիքների սոցիալական վիճակի բարելավում:






































ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ 
ՄԱՐՏԻ 31-Ի N 335-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
 

          Սույն որոշման ընդունման կապակցությամբ այլ իրավական ակտերում փոփոխություններ և լրացումներ կատարելու, ինչպես նաև նոր իրավական ակտեր ընդունելու անհրաժեշտություն չկա:









ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ 
ՄԱՐՏԻ 31-Ի N 335-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Սույն որոշման ընդունմամբ նախատեսվում է ՀՀ պետական բյուջեի ծախսերի ավելացում՝  1,638 մլրդ. դրամով (450խմx56դրամx65000նպաստառու ընտանիք =      1.638.000.000 դրամ):  


